       Rentgenoskopiya və rentgenoqrafiya 
Rentgenoskopiya üsulu müayinə edilən üzvlərin işıqlanrıcı ekranda əksinin alınmasına əsaslanır. Bu üsulla sağlam və xəstə adamları müxtəlif vəziyyətlərdə müayinə etmək olar. Rentgenoskopiya üsulu ilə üzvlərin topoqrafik anatomiyası, fiziologiyası və həmin üzvlərin gedən patoloji proseslər öyrənilir. Bu üsulun üstün cəhəti ondan ibarətdir ki, rentgenoskopiya zmanı bəzi üzvlərin fizioloji-funksional halı aydınlaşdırılır. Məsələn, ürəyin təqəllüsünü, tənəffüs aktını, diafraqmanın, həmçinin ağciyər kənarlarının nəfəsalma və nəfəsvermə zamanı hərəkətini, mədə və bağırsaq peristaltikasını, onların formasının dəyişməsi hallarını öyrənmək mümkündür.
Beləliklə, rengenoskopiya ilə biz nəinki üzvlərin üzvlərin morfoloji quruluşunu, hətta onların funksional halını da öyrənə bilirk. Deməli, bu üsul təkcə morfoloji müayinə üsulu deyil, eyni zamanda funksional müayinə üsuludur.
Rentgenoskopiya üsulundan üstün cəhətləri ilə yanaşı, çatışmayan cəhətləri də vardır. Bu üsulla ağciyərlərdə, sümük toxumasında və s. üzvlərdə əmələ gələn patoloji dəyişiklikləri çox çətinliklə müəyyən etmək olur, bəzən də heç aydınlaşdırılmaq olmur. 
Rentgenoskopiya üsulu subyektiv metod hesab olunaraq patoloji proseslərin dinamiki müayinəsinin aparılmasına imkan vermir. Bundan başqa, rentgenoskopiya  zamanı müayinə edilən şəxs və həkim artıq dərəcədə şüalanır. 
Rentgenoqrafiya üsulu müayinə edilən obyektin rentgen şüaları ilə şəklini çəkilməsinə deyilir. Bu üsulun üstün cəhətlərindən biri odur ki, rentgenoskopiyada görünməyən kiçik və incə dəyişikliklər rentgenoqramda asanlıqla aşkar edilir. Ona görə də gentgenoqrafiyadan sümük-oynaq sistemində, ağciyərin və digər daxili üzvlərin kiçik patoloji hallarında istifadə olunur.
Rentgenoqrafiya obyektiv üsul kimi patoloji proseslərin öyrənilməsində və onların dinamiki gedişinin izlənilməsində mühüm rol oynayır.
Zonalar rentgenoqramda tünd rəngdə, kölgəliklər isə şəffaf şəkildə görünür. 
Rentgenoskopiya və rentgenoqrafiyanən birgə tətbiqi zmanı biri digərinin çatışmayan cəhətlərini aradan qaldıraraq, müayinəni tamamlayır. Rentgenoqrafiya ən yayılan metodlardan hesab olunaraq, təbabətin bütün sahələrində tətbiq edilir. Hər iki metod sadə  metodlardan ibarət olub geniş miqdarda işlədilir və daxili xəstəliklərin funksional və patoloji vəziyyətinin öyrənilməsində çox mühüm rol oynayır. Rentgenoqrafiya stasinoar, ambulator şəraitdə, palatada, cərrahi əməliyyat otaqlarında, reanimasiya şöbələrində müvəffiqiyyətlə tətbiq olunur.

